
 Boed tangnefedd dros Ŵyl y Nadolig a Blwyddyn Newydd 
llawn Bendithion i holl aelodau Hope-Siloh

Sul 18 Rhagfyr 10:30 Gwasanaeth Nadolig y Plant a’r Bobl Ifainc – Drama’r Geni 

Sul 18 Rhagfyr  6:00 Gwasanaeth Golau Cannwyll yn y Neuadd 

Mercher 21 Rhagfyr 5:30 Parti Nadolig yr Ysgol Sul 

Dydd Nadolig 9:00  Gwasanaeth Cymun Dydd Nadolig

	Gweinidog:     Y Parch. Llewelyn Picton Jones, BSc, MEd

                       50 Heol Glanffrwd, Pontarddulais, Abertawe, SA4 1QE

                       01792 882889       Lpicjones@aol.com                    


Gwasanaeth Operation Christmas Child

Fore Sul 13 Tachwedd, cynhaliwyd ein gwasanaeth Operation Christmas Child.  Cyrhaeddodd focsys di-ri yn ystod y bore a chafwyd cyfraniadau hael drwy’r casgliad a’r we.

Y Gwasanaeth Diolchgarwch

Gellid disgrifio aelodau’r Ysgol Sul fel plant caredig. Yn wir, doedd dim digon o le ar y bwrdd ar gyfer yr holl basta a reis. Cafwyd cyfraniadau helaeth yn ystod y gwasanaeth diolchgarwch a’r cyfan yn mynd at achos da. Bob blwyddyn, rydym fel eglwys yn cefnogi elusen Mrs Val Newton ac o ganlyniad mae’r reis a’r pasta a gyfranna’r plant yn mynd i helpu anffodusion Rwmania. Dyma gyfle arbennig felly i ddiolch i Dduw am bopeth ac i helpu eraill sy’n llai ffodus.  

Y Gymanfa Ganu

Cynhaliwyd Cymanfa Ganu o dan ofal y plant a’r ieuenctid fore Sul 9 Hydref. Wedi wythnosau o baratoi, cyflawnodd y plant eu gwaith yn raenus iawn. Christopher Davies oedd yn arwain a phlant yr Ysgol Sul oedd yn gyfrifol am gyflwyno’r emynau. Cafwyd eitemau hefyd gan gôr Ysgol Gyfun Gŵyr a chôr Ysgol Gynradd Bryniago. Heb os, clywyd canu bendigedig ac roedd yr arlwy yn plesio pobl o bob oed!   

Masnach Deg

Yn ystod mis Tachwedd, bu plant yr Ysgol Sul yn gwerthu nwyddau Masnach Deg ar ôl y gwasanaethau. Codwyd dros £150. Ymdrech arbennig!

	Gair y Gweinidog 


“A daeth y Gair yn gnawd a phreswylio yn ein plith”. Ar ôl yr holl ganrifoedd, mae’r geiriau hyn yn dwyn ein hanadl, a dyma’r union ddatganiad a ddathlwn fel Cristnogion bob Nadolig. Er gwaetha’r tywyllwch economaidd, gall gobaith yr Ŵyl ddisgleirio drwy’r cyfan. Yn ei neges Nadolig y llynedd, soniodd y Parchg Geraint Tudur, Ysgrifennydd Cyffredinol Undeb yr Annibynwyr Cymraeg, am “Gobaith ar Adeg Anodd”, ac mae’r neges yr un mor berthnasol y Nadolig hwn:

      Cafodd Iesu Grist ei eni mewn lle tlawd a brwnt. Wrth deithio, roedd yn aml heb le i roi ei ben i lawr. Byddai’n cydymdeimlo â’r trueiniaid sy’n byw yn oerfel a baw y stryd y Nadolig hwn. Tra’n cydnabod yr angen am arian i fyw, roedd Iesu’n rhybuddio pobl rhag addoli cyfoeth.

     Rydym bellach wedi profi mai duw a thraed o glai yw arian. Daeth y dirwasgiad arnom o ddifri. Bydd llawer yn ei chael hi’n anodd gwario cymaint ar ddathlu’r Nadolig eleni. Bydd sawl un yn siŵr o fynd i ddyled yn hytrach na siomi’r plant.
    Beth am ddychwelyd at Nadolig mwy syml? Nid oes tâl am ddod i’r Cwrdd - os yw’r tywydd yn caniatáu! Yno, cawn brofi gwir gyfoeth a llawenydd yr Ŵyl a rhyfeddu at yr anrheg roddodd Duw i’r byd ym maban Bethlehem - yr anrheg gostiodd mor ddrud iddo fe, ond sy’n cael ei gynnig yn rhad-ac-am-ddim i ni”.  
Rwy’n siŵr ein bod yn cytuno â neges Geraint Tudur. Ein gweddi ni ar adeg y Nadolig hwn eto,  yw ein bod yn clywed neges y Nadolig fel neges i gryfhau ac adnewyddu’n ffydd ac fel neges o obaith mewn cyfnod o anobaith.
	Trefn Gwasanaethau – Cofiwch 9:45am!


Cofiwch, o’r Flwyddyn Newydd ymlaen, bydd ein hoedfaon yn cychwyn am 9.45 am
Ionawr  1


Gweinidog (Cymun)                           

Ionawr 8


Mr Iwan Davies                                                                                                                                   

Ionawr  15


Gweinidog

Ionawr 22


Parch Edward Griffiths                                                                  
Ionawr 29


Gweinidog (Cymun)

Chwefror 5


Parch Dewi Myrddin Hughes                                                          
Chwefror 12


Gweinidog        

Chwefror 19


Parch Vivian Jones                                                                            

Chwefror 26 (11am)  
Gwasanaeth Gŵyl Dewi  – Cawl i ddilyn yn y festri                                                                                                                                      

Mawrth 4


Gweinidog (Cymun)                                 

Mawrth 11


Gweinidog                                                                                                   

Mawrth 18


Gweinidog /Aelodau ifanc                                
Mawrth 25


Gweinidog 

	Ariannol 


Mae Mr Denzil John wedi cadarnhau ei fod yn dymuno rhoi’r gorau i’w swydd fel Trysorydd yr eglwys. Fe’i hetholwyd yn ddiacon ym 1968, a gwasanaethodd am gyfnod hir iawn fel Trysorydd ac fel Ysgrifennydd hefyd, gan ddal y ddwy swydd am flynyddoedd lawer. Bu’n gyfraniad unigryw ac arbennig iawn, ac mae’r eglwys yn ddyledus iddo am ei waith trylwyr a chyson ar hyd yr amser. Ei olynydd fel Trysorydd fydd Mrs Ann Easter, a diolch iddi am ei pharodrwydd i ymgymryd â’r gwaith.

Mae Mr a Mrs David John Jones yn rhoi’r gorau i ofalu am un o lyfrau ariannol y capel, a hynny ar ôl cyfnod hirfaith. Mae’r eglwys yn ddiolchgar tu hwnt iddynt am eu hymroddiad ar hyd y blynyddoedd. Diolch i Mrs Gwenda Evans am dderbyn y cyfrifoldeb yn y dyfodol.
Bu ychwanegiad bychan at y nifer o aelodau sy’n cyfrannu trwy archeb banc. Mae’n hwyluso trefniadau ariannol y capel, a braf byddai gweld eraill yn symud i’r cyfeiriad hwn. Cofiwch o ran cyfraniadau ariannol i’r eglwys, bydd y llyfrau’n cau ar ddiwrnod olaf y flwyddyn, 31 Rhagfyr.

	Newyddion


Cydymdeimlo

Cydymdeimlwn yn ddwys gyda un o’n haelodau ffyddlon, sef Mr Percy Thomas ar  golli nai yn ddiweddar.  Estynnwn ein cydymdeimlad diffuant i Percy a Iris ac i unrhyw aelod arall sydd wedi colli perthnasau yn ystod y misoedd diwethaf. 

Dymuniadau Gorau

Danfonwn ein cyfarchion tymhorol at bawb o aelodau’r eglwys sy’n  dioddef salwch, sy’n gaeth i’w cartrefi, neu sy’n preswylio bellach mewn cartrefi preswyl. Anfonwn ein dymuniadau gorau a’n gweddïau atynt.
Gwasanaethau
Bu rhai o’n haelodau’n brysur yn ymweld â chartrefi preswyl yr ardal er mwyn cynnal gwasanaethau i’r trigolion. Ymwelwyd â chartrefi Llysgwyn, Llys Y Tywysog, yr Hollies a’r Hafan, gan dderbyn croeso gwresog ym mhob man. Yn ôl ein harfer bellach, rydym hefyd yn ymweld ag aelodau sy’n gaeth i’w cartrefi neu mewn cartref preswyl er mwyn cyflwyno anrheg Nadolig iddynt ar ran yr eglwys.
Ymweliad y Cwrdd Chwarter

Ar gais Pwyllgor Gwaith Cyfundeb Dwyrain Caerfyrddin a Brycheiniog bu’r Cwrdd Chwarter yn ymweld â ni fel Eglwys ar Nos Iau, Tachwedd 24ain i wrando ar ein tystiolaeth i’r modd y llwyddon  i ddwyn dwy gynulleidfa ynghyd i un adeilad, a sefydlu eglwys newydd a fyddai’n debygol o fod yn gyfrwng rhagorach i Dduw gyflawni ei waith drwyddi. Bu’n noson fendithiol iawn gydag ymateb da a gwerthfawrogol o’n cyflwyniad  gan gynrychiolwyr  capeli’r cyfundeb.  Gobaith y Cyfundeb oedd y bydde eglwysi eraill yn yr un sefyllfa yn cael eu hysbrydoli gan yr hyn rydym ni wedi llwyddo i gyflawni yn nerth Duw. Rydym yn ddiolchgar i bawb a gyfrannodd at lwyddiant y noson – y siaradwyr, y rhai a fu’n paratoi paned o de yn y festri cyn y cyfarfod, ac i bawb a gefnogodd y  noson trwy eu presenoldeb.

Bont Byw

Mewn cyflwyniad byr i’r diaconiaid yn ddiweddar, amlinellodd Delyth Higgins, Gweithiwr Cymunedol, Abertawe Gynaliadwy, y cefndir i’w gwaith. Esboniodd bod ardal y Bont wedi ei chlustnodi ar gyfer prosiect arbennig - ‘Bont Byw’. Mwy am hyn yn y rhifyn nesaf.

Ffair Nadolig

Cynhaliwyd ein Ffair Nadolig fore Sadwrn, 3 Rhagfyr, a braf oedd gweld torf sylweddol yn y ddwy festri. Diolch i bawb a fu’n paratoi ac yn trefnu. Codwyd swm sylweddol o dros £1100.

Llongyfarchiadau

· i Rhys Gealy ar ennill y fedal aur yn y gystadleuaeth pentathlon o dan 16 oed ym Mabolgampau Ysgolion Cymru. Cynrychiolodd Rhys Gymru ym Mhencampwriaeth Ysgolion Prydain yn Glasgow yn ddiweddar gan gyrraedd safle anrhydeddus yn y gystadleuaeth honno.  
· i Robert Buist ar gael ei ddewis yn aelod o Fand Pres Ieuenctid Cymru. Mae Robert yn aelod o Fand y Bont ac yn chwarae’r trombôn.
· i Ashley Evans ar ennill siaradwr y noson yn y gystadleuaeth siarad cyhoeddus a gynhaliwyd yn ddiweddar i Ysgolion Cyfun Gorllewin Cymru, yn y Cynulliad. 
Ewyllys

Nodwn werthfawrogiad yr eglwys bod y diweddar Alf Jones wedi gadael swm o £1000 i Hope-Siloh yn ei ewyllys.Dishgled o de/coffi  ar ôl yr oedfa
  Yn y flwyddyn newydd gan fod yr oedfa yn dechrau ynghynt, bwriedir trefnu  dishgled o de/coffi yn syth ar ol yr oedfa yn fisol ar ail Sul y mis.
 

Bore Coffi Misol
Ni fydd Bore Coffi ym mis Ionawr, ond byddwn yn ailgydio yn y drefn fisol fore Gwener, 3ydd Chwefror.
 

Eglwysi Rhyddion
Cynhaliwyd gwasanaeth Rhagfyr o'r Eglwysi Rhyddion yn Hope-Siloh gydag oedfa Adfent dan ofal Mrs. Marie Lynne Jones. Cymerwyd rhan gan nifer o aelodau , yn naws Nadoligaidd y Neuadd. 
From: Eric Jones <ejcraigafon@yahoo.co.uk>
To: JONES GWEN <gwen.jones5@btinternet.com> 
Sent: Monday, 12 December 2011, 8:34
Subject: cwlwm
Eglwysi Rhyddion

Cynhaliwyd gwasanaeth Rhagfyr o’r Eglwysi Rhyddion yn Hope-Siloh gydag oedfa adfent dan ofal Mrs Marie-Lynne Jones. Cymerwyd rhan gan nifer o aelodau, yn naws Nadoligaidd y Neuadd. 

Noson o garolau ar ffurf Plygain

Cynhelir Noson o garolau ar ffurf  plygain yn Neuadd Hope-Siloh ar Nos Sul, 1af o Ionawr, 2012 am 5.30. Nodwch y newid mewn lleoliad am y tro oherwydd fod Eglwys San Teilo yn cael ei hatgyweirio. Cymerir ran gan gôr y plygain ac eraill o eglwysi’r pentref yn ôl ein harfer.

Dishgled o de/coffi ar ôl yr oedfa
Yn y flwyddyn newydd, gan fod yr oedfa yn dechrau ynghynt, bwriedir trefnu dishgled o de/coffi ar ôl yr oedfa yn fisol ar ail Sul y mis.

Bore coffi misol

Ni fydd Bore Coffi ym mis Ionawr, ond byddwn yn ailgydio yn y drefn fisol fore Gwener, 3 Chwefror

Dishgled o de/coffi  ar ôl yr oedfa
  Yn y flwyddyn newydd gan fod yr oedfa yn dechrau ynghynt, bwriedir trefnu  dishgled o de/coffi yn syth ar ol yr oedfa yn fisol ar ail Sul y mis.
 

Bore Coffi Misol
Ni fydd Bore Coffi ym mis Ionawr, ond byddwn yn ailgydio yn y drefn fisol fore Gwener, 3ydd Chwefror.
 

Eglwysi Rhyddion
Cynhaliwyd gwasanaeth Rhagfyr o'r Eglwysi Rhyddion yn Hope-Siloh gydag oedfa Adfent dan ofal Mrs. Marie Lynne Jones. Cymerwyd rhan gan nifer o aelodau , yn naws Nadoligaidd y Neuadd. 
Diolch

Anfonwn ein diolchgarwch diffuant i chwi’r ffyddloniaid am bob haelioni a theyrngarwch a ddangoswyd dros y flwyddyn.

	Yr Ysgol Sul a’r Clwb Ieuenctid


Joio gyda Iesu 

Ni chynhaliwyd Ysgol Sul yn y Capel fore Sul 6 Tachwedd. Yn hytrach, mynychodd ychydig o blant yr Ysgol Sul wasanaeth arbennig iawn yng Nghapel y Priordy (Caerfyrddin) yn ystod y prynhawn. “Joio gyda Iesu” oedd teitl y gwasanaeth ac yn wir cafwyd gwledd! Roedd y capel dan ei sang a’r awyrgylch yn drydanol. Trefnwyd yr oedfa gan Nigel Davies (swyddog plant ac ieuenctid M.I.C). Cafwyd darlleniadau gan gynrychiolwyr o gapeli’r mudiad, cafwyd eitemau gan gôr plant Ysgol Sul y Priordy a hyn oll yn gosod naws addolgar. Perfformiodd ieuenctid Clwb y Winllan, Caerfyrddin sgets hynod bwrpasol, llawn hiwmor gan bwysleisio pŵer Duw. Yna, cyflwynodd Adam Colman a’i gi bach, Doug y newyddion da am Iesu Grist mewn modd effeithiol. Cafwyd hefyd gyfraniad gan y Parch Derek Rees. Cyfathrebodd yn effeithiol tu hwnt â’r gynulleidfa gan bwysleisio ein bod ni, fel Jona, yn aml yn anufudd i Dduw a bod angen i ni i droi ato gan ddweud “sori.” Fe’ch anogir chi i fynychu’r gwasanaeth arbennig yma y flwyddyn nesaf.

Ymweliad Nigel Davies â Chapel Hope-Siloh

Croesawyd Nigel Davies i’n plith fore Sul 20 Tachwedd. Roedd y plant yn gwrando’n astud tra roedd yntau’n pwysleisio cymaint o bwysau y mae pobl yn gorfod cario os nad ydynt yn croesi’r bont ac yn derbyn yr Arglwydd i mewn i’w bywydau. Darluniwyd y broses o groesi’r bont yn syml ac yn glir i’r plant.  
Parti’r Clwb Ieuenctid

Ar y pedwerydd o Ragfyr cynhaliwyd clwb ola’r tymor a chawsom barti arbennig o dda i ddathlu’r Nadolig. Derek oedd unwaith eto yn ein cymryd felly roeddwn yn gyffrous iawn ac yn edrych ymlaen at gael mynd. Y tro yma daeth Tomos Roberts-Young ac Aled Lloyd i’r clwb hefyd, oedd yn ychwanegu at yr hwyl. Wrth gwrs roedd Marie-Lynne yno fel arfer ac rydym bob amser yn cofio na fyddai clwb heblaw am Marie-Lynne.

Ar noson y parti pitsa margarita, pepperoni, cyw iâr a madarch a pitsa ‘Hawai’ oedd ar y fwydlen, ac roedd pawb wrth eu bodd. Hefyd roedd digon o ddewis o ddiod yno fel arfer. Roeddent yn cynnwys ‘Strawberryade’, ‘Cherryade’, ‘Coke’, a lemonêd. Fe wnaethon ni chwarae gemau gyda Derek yn cynnwys ‘musical statues’ a ‘musical chairs’. Un sioc ges i a’r plant eraill oedd bod Tomos yn gallu canu’r piano hefyd. Ond wrth gwrs mae’n bwysig i orffen efo gweddi a stori gan mai clwb ieuenctid capel ydyn ni. Cawsom weddi i gloi’r parti.
Bydd y clwb yn dechrau nol yn y flwyddyn newydd i unrhyw un sydd am ymuno. Cysylltwch â Marie-Lynne am fwy o fanylion.  (Rhys Tiplady)

